
P.nr. 1053/19
NE EMER TE POPULLIT

GJYKATA THEMELORE NE PEJE — DEPARTAMENTI | PERGJITHSHEM, sipas
Gjyqtarit té vetém gjykues Shagé Curri, me pjesémarrjen e bashképunétores profesionale
Selvane Bukleta, né ¢éshtjen penale kundér té pandehurit E. K. nga fsh .... K- Pejé, i akuzuar pér
veprén penale posedim i paautorizuar i narkotikeve, substancave psikotrope , ose analoge nga
neni 269 par. 2 te KPRK-sg, sipas aktakuzés sé Prokurorisé Themelore né Pejé PP/II.
nr.2577/2019, té dt.20.11.2019, pas mbajtjes sé seancés publike te shqyrtimit fillestar, té
dt.07.09.2020, né praniné e Prokurorit té Shtetit, Muharrem Bajraktari, té pandehurit E. K. dhe
mbrojtésit te tij av. Bajram Lajqi sipas autorizimit, né té njéjtén dité bie dhe shpall publikisht,
ndérsa me dt.15.09.2020, pérpiloi kété:

AKTGIYKIM

I pandehuri:

E. K., i biri i XH. dhe nénés R., e gjinisé M., i lindur me ..., né fsh. N. , K. Pejé, me vendbanim
né pérkohshém né Ameriké, identifikohet né bazé té pasaportés.nr. ...., ka té kryer shkollén e
mesme, me profesion-tregtar, i gjendjes s€ mesme ekonomike, i pamartuar, me nr. tel. ...,
shqiptar, shtetas i R. sé Kosovés, mbrohet né liri.

ESHTE FAJTOR
Sepse,
- Me dt. 11.09.2019 rreth orés 21:10 min, ne rr.”....” K-Pejé, pa autorizim posedon
substanca narkotike dhe até te llojit marihuané me sasi rreth 1.2 gram, ne até ményré ge

ne natén kritike gjersa i pandehuri ishte me veturén e tij te tipit Mercedes me targa te
regjistrimit .., ishte ndalur nga hetuesit policor dhe gjate kontrollit e automjetit ne fiokun

e pasagjerit ne pjesén e pare te veturés kane gjetur dhe konfiskuar substanca narkotike ne
fjalé,

-Me cka ka kryer vepér penale posedim i paautorizuar i narkotikeve, substancave psikotrope ,
ose analoge nga neni 269 par. 2 te KPRK-sé.

Andaj gjykata né aplikim té né nenin 7, 38, 39, 40, 43,69, 70 dhe nenit 269 par.2 te KPRK-s§,
nenit 365 té KPP-sé, té pandehurin e:

GJYKON

- Me dénim me gjobé né shumé prej 300 (tregind) euro, té cilin dénim obligohet gé ta paguaj
me se largu ne afat prej 15( pesémbédhjeté), ditésh pas plotfugishmérisé se aktgjykimit.

Nése i pandehuri i lartcekur dénimin nuk e paguan né afat té caktuar, atéheré dénimin me gjobé
gjykata do ta zévendésojé me dénim burgu, duke llogaritur njé dité burgim pér ¢do 20 euro té
gjobés.

I pandehuri obligohet né€ pagimin e paushallit gjygésor ne shumen prej 20 (njézet) €, né afat prej
15 ditésh, pas plotfugishmérisé sé kétij aktgjykimi.

I pandehuri obligohet gé té paguajé taksén pér programin e kompensimit té viktimave té krimit,
né shumé prej 30 (tridhjeté) euro, né afat prej 15 ditésh pas plotfugishmérisé sé kétij aktgjykimi.

Né kuptim té nenit 269 par.3 t¢ KPRK-s¢, KONFISKOHET- narkotikun e llojit marihuan me
sasi prej 1.2 gram.

Arsyetim

Prokuroria Themelore né Pejé-Departamenti i Pérgjithshém, ka ngrit aktakuzé PP/Il.nr.
2577/2019, té dt. 19.11.2019, kundér té pandehurit E. K., pér shkak te veprés penale posedim i
paautorizuar i narkotikeve, substancave psikotrope , ose analoge nga neni 269 par. 2 te KPRK-
Sé.

Konform nenit 245 té KPP-sé me dt. 07.09.2020, éshté mbajtur seanca e shqyrtimit fillestar né
prezencé te prokurorit té shtetit Muharrem Bajraktari, te pandehurit E. K. dhe mbrojtésit te
pandehurit av. Bajram Lajqi sipas autorizimit..

Gjykata konform dispozitave te nenit 246 par. 1, t¢ KPP-sé, e ka udhézuar té pandehurin me té

drejtat e tij, ku né kété rast i pandehuri deklaroi se i ka kuptuar kéto té drejta dhe se pér mbrojtés
ka angazhuar avokatin Bajram Lajgi sipas autorizimit.

Pas leximit té aktakuzés, nga Prokurori i Shtetit, gjyqtari i vetém gjykues, pasi gé éshté bindur
se i pandehuri e ka kuptuar aktakuzén, i ka dhéné mundeési té pandehurit ge té deklarohet pér
pranimin ose mospranimin e fajésisé, duke e njoftuar pér réndésiné dhe pasojat e pranimit té
fajésisé.

| pandehuri e ka pranuar fajésiné pér veprén penale cila i vihet né barrg, i vetédijshém pér pasojat
e pranimit té fajésisé, pranimin e ka béré vullnetarisht, ka shprehur pendimin pér veprén e kryer
dhe ka premtuar se né te ardhmen nuk do té pérséris vepra tjera penale.

Gjyqtari i vetém gjykues, ka marré mendimin nga Prokurori i Shtetit, ku prokurori i shtetit éshté
pajtuar me pranimin e fajésisé nga ana e t¢ pandehurit nga se shihet sé éshté i vullnetshém
dhe né pérputhje me shkresat e 1éndés.

Mbrojtési i té pandehurit lidhur me pranimin e fajésisé nga ana e te pandehurit ka deklaruar se
pajtohet me pranimin e fajésisé nga ana e mbrojturit te tij, ky pranim fajésie éshté béré pas
konsultimeve té mjaftueshme, duke marr parasysh rrethanat lehtésuese si dhe pasojat e pranimit
té fajésisé, andaj gjykatés i propozon qé ta aprovojé kété pranim fajésie dhe té mbrojturit te tij ti
shqiptojé njé dénim sa mé té buté duke pas parasysh zbutjen e dénimit sipas dispozitave ligjore,
mundésisht ndonjé dénim té kushtézuar.

Gjyqtari i vetém gjykues, éshté i bindur, se pranimi i fajésisé nga ana e t¢ pandehurit éshté béré
konform dispozitave té nenit 246 dhe 248 par 1 t¢ KPP-sé, pasi ge i pandehuri e kupton natyrén
dhe pasojat e pranimit té fajit, pranimi i fajit mbéshtetet né faktet e ¢éshtjes dhe provat né té
cilat edhe mbéshtet aktakuza si¢ jané: raporti i oficerit A. S. ID ... dt. 11.09.2019, deklarata e te
pandehurit e dhéné E.K. ne polici me dt. 11.09.2019, raporti i analizés se narkotikut te dt.
08.11.2019, informacionet e te pandehurit mbi te kaluarén e tij kriminale, fotografité nga vendi
I ngjarjes, si dhe shkresat e lendes, pastaj aktakuza nuk pérmban asnjé shkelje té garté ligjore,
ose gabim faktik, prandaj gjykata konform nenit 248 par 4 t¢ KPP-sé , ka pranuar pranimin e
fajésisé nga i pandehuri.

Me provat e ofruara, si dhe pranimin e fajésisé nga ana e té pandehurit éshté vértetuar gjendja
faktike si né dispozitiv te aktgjykimit. Nga gjendja e vértetuar faktike si éshté pérshkruar né
dispozitiv té aktakuzés, pa dyshim rrjedh se né veprimet e té pandehurit E.K., géndrojné té gjitha
elementet e veprés penale, posedim i paautorizuar i narkotikeve, substancave psikotrope, ose
analoge nga neni 269 par. 2 te KPRK-sé.

Gjykata nuk gjeti rrethana gé pérjashtojné ndjekjen penale apo pérgjegjésiné penale té pandehurit
dhe i njéjti éshté penalisht pérgjegjés. Sa i parket fajésisé i pandehuri ishte i vetédijshém pér
veprén e kryer dhe até e ka kryer me dashje.

Duke vendosur lidhur me llojin dhe lartésiné e dénimit, gjykata i ka vlerésuar té gjitha rrethanat
lehtésuese dhe rénduese né kuptim té nenit 69 par.1 t¢ KPRK-sé. Késhtu si rrethana lehtésuese
pér té pandehurin, gjykata mori pranimin e fajésisé, shprehjen e pendimit pér veprén e kryer
dhe premtimin se né te ardhmen nuk do té pérséris vepra tjera penale, faktin se me pare nuk ka

gene i dénuar dhe se ndaj tij nuk udhéhiget ndonjé procedure tjetér penale, ndérsa rrethana
rénduese ndaj té pandehurit gjykata nuk gjeti.

Sipas bindjes sé gjyqtarit, dénimi i shgiptuar, duke i marré pér bazé rrethanat e pérmendura mé
larté, éshté dénim i drejté, né harmoni me peshén e veprés penale dhe shkallén e pérgjegjésisé sé
té pandehurit. Gjyqgtari i vetém gjykues, gjithashtu ka konstatuar se me kéto dénime mund té
arrihet edhe géllimi i dénimit, nga neni 38 i KPRK, i cili konsiston né parandalimin e té
pandehurit nga kryerja e veprave penale né té ardhmen dhe té béjé rehabilitimin e tij; té
parandalojé personat e tjeré nga kryerja e veprave penale dhe té shprehé gjykimin shogéror pér
veprén penale, ngritjen e moralit dhe forcimin e detyrimit pér respektimin e ligjit.

Duke u bazuar ne nenin 450 par. 1 dhe 2 nén par. 2.6 té KPP-se, gjykata ka pércaktuar paushallin
gjygésor né shumé prej 20 euro, duke u bazuar ne shpenzimet ge jané shkaktuar nga fillimi i
késaj procedure e deri ne pérfundimin e saj.

Konform nenit 39 par.1, 2, 3, nénpar.3.1, té ligjit pér kompensimin e viktimave té krimit, e
obligoi né pagesén e takseé, si né dispozitiv té kétij aktgjykimi.

Konform nenit 269 par.3 te KPRK-sé gjykata ka konfiskuar narkotikun e llojit marihuan me sasi
prej 1.2 gram.

Nga arsyet e cekura mé larté konform nenit 365 té KPP-sé, éshté vendosur si né dispozitiv té
kétij aktgjykimi, ndérsa konform nenit 370 té KPP-sé, gjykata pérpiloj kété aktgjykim.

GJYKATA THEMELORE NE PEJE-DEPARTAMENTI | PERGJITHSHEM,
P.nr.1053/19 dt. 15.09.2020

Bashképunétore profesionale GIJYQTARI
Selvane Bukleta Shaqé Curri

KESHILLA JURIDIKE:

Kundér kétij aktgjykimi éshté e lejuar
ankesa né afat prej 15 ditésh, nga dita

e marrjes, Gjykatés sé Apelit né Prishting,
e népérmjet té késaj gjykate

4(4)



